
Atuartut akullit


PULAARNERMI ATORTUSSAT PILLUGIT
Atortussat saaffiginnittarfimmi tunniunneqassapput. Nammineerluni anillatsinnissaat atuartullu pulaanginnerminni piareersarnissaat aamma kajumissaarutigissavarput: pulaarnermi atortussat

Pulaarnermi atortussat tassaapput 
·       saqqummersitsinerup sannaata qulaanit isigalugu titartarneqarnera
·       atuartunut paasissutissiaq pappiaraq ataaseq atuartullu akissutiminnut allattuiffissaat pappiaraq ataaseq
Quppernernut nassuiaatit tassaapput atuakkamut tassunga sammisami inissinneqarsimasumut innersuutit: “Sermermiuni nunaqarfik”
ILINNIARTITSISSUTIT PIGINNAASAQARFIILLU
Oqaluttuarisaaneq pinngortitalerinerlu, itisilerinermik sungiusarneq kiisalu allattariarsorluni oqaluttariarsorlunilu attaveqaqatigiinneq qitiutillugit.
[bookmark: _headingh.xrxlmvw73xz]ILINNIAGASSAT
atuartut piniutit pequtillu ukiuni tusintilinni arlalinni ilinniartorneranik ilisimasaqalissapput.
nunaqarfik Sermermiut kiisalu Saqqaq kulturip - Dorset kulturip - Thule kulturillu nalaani nunasiartornerit pillugit immikkut ilisimasaqalissapput.

ILITSERSUUT
Atuartut saqqummersitsinermi ilisimasassarsiorlutik aallartissapput. Ilisimasassarsioreerpata sulisut innersuussinerat naapertorlugu naapiffissami katersuutsissavatit.
Saqqummersitsinerup sannaata qulaanit isigalugu titartarneqarnera eqqartussavarsi sikumerngillu Sermermiuni-nunaqarfimmik takutitsisut ujassavaat.

Atuartut peqatigalugit pappiaqqat tamaasa eqqartussavasi, taamaalillutik suliassaq sunaanersoq nalorngisaqannginniassammata. Atuartut suli nammineq atuarsinnaanngitsut atuffatissavatit.
Pappiaqqap paasissutissap saavani naatsumik atuagassiaqarpoq. Akissutinut allattuiffissami sikuminernut pingasunut nerrivimmilu ilisserummut apeqqutit marluupput. Sikumerngit ataasiakkaat assiliartaasa saniani nigaliaqarpoq naqinnertalimmik. Naqinnerit taakku atuartut katitissavaat naqinnerlu q ilanngullu, taamaalilluni oqaaseq akuerineqaatissaq pilersillugu (unaaq) 
[bookmark: _headingh.xvqm8g8cx7xp]Pappiaqqami akissutissanik allattuiffissami atuartut akissutiminnut atatillugu allattuinissaannut imaluunniit titartaanissaannut inissaqarpoq. 
[bookmark: _headingh.lbdnphnr5jxd]Digitalimik sulinissaq orniginartinneqarpat Kangiata Illorsuata ilikkagassanut isaaffia atorneqarsinnaavoq: pulaarnermi atortussat.

Maannakkut atuartut sikuminermut ingerlassapput. Apeqqutit akissutissaannik suliaqalersinnagit sikumerngit misissoqqissaarnissaannik ilitsersuutissavatit. Tupigusuutigisaminnik apeqquteqarnissaannik kajumissaassavatit. Atuartut marlukkaarlugit imaluunniit eqimattannguakkuutaarlugit agguarnissaat iluaqutaasinnaavoq.
[bookmark: _headingh.kpbca4sytf7t]
[bookmark: _headingh.kkqkgvpov3vd]Pulaarnerup nalaani/kingorna suliaqarnernissamik siunnersuutit allat

PAASISSUTISSAT SAAVANI ASSEQ atuakkami q. 4-5
Atuartut asseq missussavaat nunaqarfittullu sumiiffiup piukkunnarnera pillugu oqaloqatigiissapput. Assip oqaasertai.
Sermermiuni nunaqarfiusiamasoq kangerliumanerup qinnguani ippimmi inissisimavoq.

PINIUTIT     q. 6-13
Sikuminermi tuukkat sisamat itsarnisarsiuunit nassaarineqarsimasut takuneqarsinnaapput. Atuartut paasiniassavaat sunik sananeqaateqarnersut. Quppernermi 8 aamma 9 akissutissat pissarsiarisinnaavaat.
Ulussat ujaqqanik sanaat dorset kulturip aallartinnerani sanaajusimanersut aammalu tuukkat inuit kulturip aallartinnerani naalerneranilu sananeqarsimanersut atuartut oqaloqatigissavatit. 

ULU    q. 14-19
Sikuminermi kiliortuutit pingasut ululu ataaseq itsarnisarsiuunit nassaarineqarsimasut takuneqarsinnaapput. Atuartut kiliortuutit ululu sunik sananeqaateqarnersut paasiniassavaat.
Atuakkami qupperneq 16-mi aamma 17-mi itsarnisarsiuut nassaavi assini pingasuni takuneqarsinnaapput:
kiliortuutit killiamik sananeqaatillit. Dorset-kulturernisat.
ulu (arnap savia) saviminermik nungullarnikumik savissalik tuttullu nassuanik kimattuusilik. Inuitkulturip nalaani naalernerani.
ulu (arnap savia) saviminermik savissalik qilalukkallu qernertap kigutaanik kimattuusilik. Inuitkulturip nalaani naalernerana.

Tunit ukiut Kr. in. sioqq. ukioq 500 nalaani nunatsinnut takkunneri ukiullu 800-ut missiliorlugit tamaani inuusimaneri pillugit atuartut oqaloqatigisssavatit. Thulemiut Kr. in. king. ukiup 1200 nalaani Canadamit nunatsinnut pipput taakkulu ullumikkut inuit taakkuninnga naggueqarput.
Kiisalu ulu arnat saviattut eqqunngitsumik taaneqarnera oqaloqatigissavatit, tassami aamma angutinit atorneqartarsimammat. Ulu kalaallisut savimmik isumaqarpoq. Ulu puisip amiata suliarineranut atorneqartarpoq, tamannalu arnanit suliarineqarajun- nerusimavoq.

QULLEQ    q. 20-23
Sikuminermi qulleq itsarnisarsiuunit nassaarineqarsimasoq takuneqarsinnaavoq. Atuartut qulleq qanoq pisoqaatiginersoq paasiniassavaat.
Atuakkami quppernermi 23-mi akissutissaminnik ikiorneqarsinnaapput.
Puisit arferillu orsuanik ikummateqarluni atorneqarsimanera  - qulleq qanga innaallagissamoortumik taarseneqarsimanersoq pillugit atuartut oqaloqatigissavatit.

NERRIVIMMI ILISSERUT        q. 20-23
Nerrivimmi ilisserummi nunaqarfik Sermermiut ukiut immikkoortut sisamat nalaanni qanoq isikkoqarsimanersoq takutinneqarpoq:
Kr. in. king. ukiut 2500 - 0
0 -1200
1200 - 1600
1741 - ullutsinnut tikillugu
Ukiunut immikkoortunut sisamanut siulequtsiussatut allaaserisat atuartut peqatigalugit eqqartussavatit. Allaaserisaq nerrivimmi ilisserutit ataatungaani allassimavoq.

[bookmark: _headingh.kfecqbw4t66h]Pulaareernerup kingorna suliassatut siunnersuutit allat 
Kangiata Illorsuanit nunaqarfimmut Sermermiuliartoqarsinnaavoq. Taamaattumik piffissaqarussi takuniaanissaq kaammattuutigineqarsinnaavoq.
Takuniaasinnaanngikkussi siulequtsiussami assimut innersuunneqassaasi.

Klassimi ataatsimoorlusi inaarutaasumik eqikkaassaasi, atuartullu eqimattannguakkuutaarlutik akissutitik oqaluuserissavaat. Atuartut ataasiakkaat tamarmik akissutiminnik saqqummiussinissaat pingaaruteqarpoq. Eqimattat akissutit pitsaanerpaat toqqassavaat, taakkulu atuaqatiminnut tamanut tusarliutissavaat.

Nunaqarfimmi Sermermiuni nunasiartorneq itsarnisarsiuullu naassaavi piumagussi sammeqqissinnaavasi.

[bookmark: _headingh.gjdgxs]Kangiata Illorsuata ilinniagassanik isaaffiani Sermermiuni-nunaqarfimmut atortussat amerlanerusut pissarsiarineqarsinnaapput.

